
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	Երևանի քաղաքապետարան

02.06.2015թ. N 01/7-27508հ
	Առաջարկություններ չկան:
	Ընդունվել է ի գիտություն:
	

	2.
	ՀՀ էներգետիկայի և բնական պաշարների նախարարություն

01.06.2015թ. N02/23.2/2762-15
	«Երևանի փոքր կենտրոնի կառուցապատման մասին» Հայաuտանի Հանրապետության oրենքի նախագծի և դրանից բխող՝ «Քաղաքաշինության մասին» Հայաuտանի Հանրապետության oրենքում փոփոխություններ և լրացումԱներ կատարելու մասին», «Երևան քաղաքում տեղական ինքնակառավարման մասին» Հայաuտանի Հանրապետության oրենքում փոփոխություններ և լրացումներ կատարելու մասին», «Հայաuտանի Հանրապետության հողային օրենսգրքում» լրացում​ներ կատարելու մասին», «Վարչական իրավախախտումների վերաբերյալ» Հայաu​տանի Հանրապետության օրենսգրքում լրացումներ և փոփոխություններ կատարելու մասին», «Տեղական տուրքերի և վճարների մասին» Հայաuտանի Հանրապետության oրենքում փոփոխություններ և լրացումներ կատարելու մասին» և «Քաղա​քաշինության բնագավառում իրավախախտումների համար պատասխանատվության մասին» Հայաuտանի Հանրապետության oրենքում լրացումներ կա​տարելու մասին» ՀՀ օրենքների նախագծերի փաթեթի վերաբերյալ հայտնում ենք հետևյալը:
	Ընդունվել է ի գիտություն:
	

	
	
	«Երևանի փոքր կենտրոնի կառուցապատման մասին» Հայաuտանի Հանրապետության oրենքի նախագծի 23-րդ հոդվածում ավելացնել նոր դրույթ, հետևյալ բովանդակությամբ.

Էներգետիկական ենթակառուցվածքների (գազ, էլեկտրականություն) կառուցապատման համար անհրաժեշտ տարածքների տրամադրումն ապահովում է կառուցապատողը:
	Ընդունվել է մասնակի:
	Նախագծի 23-րդ հոդվածը լրացվել է  նոր մասով (հոդվածի 3- րդ մաս), որով, բացի էներգետիկական ենթակառուցվածքների, ներառվել է ջրամատակարարման ենթակառուցվածների կառուցման խնդիրը, եթե այդպիսի անհրաժեշտություն առաջանում է մատակարար կազմակերպության կողմից տրված տեխնիկական պայմաններով:

	3.
	ՀՀ ֆինանսների նախարարություն

09.06.2015թ. N 01/11-1/14600-15
	Նախագծի 12-րդ հոդվածի 9-րդ մասով և 31-րդ հոդվածի 4-րդ մասի 1-ին կետի գ ենթակետով նախատեսվում է, որ քաղաքաշինության զարգացման ռազմավարության մասով, քաղաքաշինական գոտիավորման նախագծի և Երևանի գլխավոր հատակագծի լրամշակման մասով քաղաքաշինական փաստաթղթերի, ինչպես նաև Փոքր կենտրոնում վերնահարկերի կառուցապատումը կանոնակարգող և մայրաքաղաքի բնական համալիրի վերազարգացման (ռեաբիլիտացիայի) հատուկ ծրագրերի կազմման ծախսերը կատարվում են ՀՀ պետական բյուջեի միջոցների հաշվին` Քաղաքաշինության մասին ՀՀ օրենքի 14.3-րդ հոդվածի 29-րդ մասի պահանջներին համապատասխան: 

Այս կապակցությամբ հայտնում ենք, որ նշված դրույթները չեն համապատասխանում ՀՀ կառավարության 2013 թվականի  մարտի 7-ի № 9 արձանագրային որոշմամբ հավանության արժանացած «Երևանի փոքր կենտրոնի կառուցապատման մասին» Հայաստանի Հանրապետության օրենքի հայեցակարգին, որի 62-րդ կետի համաձայն` լրամշակման (փոփոխության) ենթակա քաղաքաշինական ծրագրային փաստաթղթերը մշակվում են համայնքային բյուջեի միջոցների հաշվին:

Ինչ վերաբերում է Նախագծում նշված Քաղաքաշինության մասին ՀՀ օրենքի 14.3-րդ հոդվածի 29-րդ մասին, ապա կարծում ենք, որ այն կիրառելի չէ` նկատի ունենալով, որ նշված մասը սահմանում է, որ պետական կամ համայնքային նշանակության նոր ծրագրի ընդունման հետևանքով առաջ եկած պահանջի դեպքում համայնքի հաստատված գլխավոր հատակագծում և (կամ) գոտիավորման նախագծում սույն օրենքով սահմանված կարգով կատարվում են անհրաժեշտ փոփոխություններ` նշված ծրագրով այդ նպատակի համար նախատեսվող միջոցների հաշվին: 

Բացի այդ ՀՀ 2015 թվականի պետական բյուջեով, ինչպես նաև Հայաստանի Հանրապետությունում պետական միջնաժամկետ ծախսային ծրագրերի մշակման մշտապես գործող բարձրագույն խորհրդի ս/թ մայիսի 5-ի N 23.16/237621-15 որոշման 2-րդ կետով հաստատված ՀՀ պետական բյուջեից կատարվելիք ծախսերի ֆինանսավորման 2016-2017 թվականների ճշգրտված և 2018 թվականի կողմնորոշիչ չափաքանակներով նշված նպատակով միջոցներ նախատեսված չեն: 

Հաշվի առնելով վերը նշվածները, անհրաժեշտ է Նախագծից հանել 12-րդ հոդվածի 9-րդ մասը և 31-րդ հոդվածի 4-րդ մասի 1-ին կետի գ ենթակետը և աշխա​տանքների իրականացման ֆինանսավորման աղբյուրը նախատեսել Երևան քաղաքի բյուջեն:
	Չի ընդունվել:
	Մեր կարծիքով, խնդրո առարկա օրենքը` ըստ էության, պետական նոր ծրագիր է, որի մի շարք հոդվածներով նախատեսվում է  համայնքի հաստատված գլխավոր հատակագծում և գոտիավորման նախագծում անհրաժեշտ փոփոխություններ կատարելու պահանջ: Ուստի Քաղաքաշինության մասին ՀՀ օրենքի 14.3-րդ հոդվածի 29-րդ մասի պահանջը տվյալ պարագայում կիրառելի է: 

	4.
	ՀՀ արդարադատության 

նախարարություն

11.06.2015 թ.  N 01/14/6918-15
	1. Օրենքի նախագիծը (այսուհետ՝ նախագիծ) չի համապատասխանում Հայաստանի Հանրապետության Սահմանադրությանը:
	
	

	
	
	Այսպես` նախագծի 23-րդ հոդվածի 4-րդ մասի համաձայն` քննարկվող օրենքի նախագծով և դրա կիրարկումն ապահովող իրավական ակտերով «Փոքր կենտրոնի» կառուցապատման համար սահմանված իրավական ռեժիմի խախտումները հիմք են դատական կարգով հողամասի նկատմամբ իրավունքները հարկադիր կարգով դադարեցնելու համար: Նախատեսվող կարգավորումը հակասում է Հայաստանի Հանրապետության Սահմանադրության 31-րդ հոդվածի 2-րդ մասին, որի համաձայն` ոչ ոքի չի կարելի զրկել սեփականությունից, բացառությամբ դատական կարգով՝ օրենքով նախատեսված դեպքերի։

Միաժամանակ, նախատեսվող կարգավորումը խորն անորոշություն ունի իր մեջ, քանի որ նախատեսվող ձևակերպումից պարզ չէ, թե որ իրավունքի մասին է խոսքը: Այսպես, եթե խոսքը սեփականության իրավունքի դադարման մասին է, ապա նախատեսվող կարգավորումը հակասում է Հայաստանի Հանրապետության քաղաքացիական օրենսգրքի 279-րդ հոդվածի կարգավորումներին, որտեղ հստակ նշված են սեփականության իրավունքի և այլ գույքային իրավունքների դադարման հիմքերը, և նախագծով նախատեսվող հիմքը չի ներառվում դրանց մեջ: Մյուս կողմից, եթե խոսքը վերաբերում է այլ իրավունքներին, ապա մյուս բոլոր իրավունքները կառուցապատողի համար առաջանում են վարչական ակտերի հիման վրա, ընդ որում` դրանք հանդիսանում են բարենպաստ վարչական ակտեր: Իսկ բարենպաստ վարչական ակտերի ուժը կորցնելու հիմքերը սպառիչ կերպով սահմանված են «Վարչարարության հիմունքների և վարչական վարույթի մասին» Հայաստանի Հանրապետության օրենքի 66-րդ հոդվածի 3-րդ մասում: Այդ առումով առաջարկում ենք նախատեսվող կարգավորումը հանել, քանի որ իրավունքների դադարման հիմքերն արդեն իսկ նախատեսված են Հայաստանի Հանրապետության  քաղաքացիական օրենսգրքով և  «Վարչարարության հիմունքների և վարչական վարույթի մասին» Հայաստանի Հանրապետության օրենքով և վերջինիս կարգավորման անհրաժեշտությունը բացակայում է:


	Ընդունվել է.
	Նախագծի 23-րդ հոդվածի 4-րդ մասը հանվել է:

	
	
	2. Նախագծում իրավական այլ ակտերի նորմերի անհարկի կրկնություններ առկա չեն:

	Ընդունվել է ի գիտություն
	

	
	
	3. Նախագծում առկա են հստակեցման և խմբագրման  կարիք ունեցող դրույթներ: Այսպես`
	
	

	
	
	1) նախագծի 1-ին հոդվածի 2-րդ մասի համաձայն` «Փոքր կենտրոնը» ընդգրկում է 1924 թվականին Ալեքսանդր Թամանյանի կողմից մշակված Երևանի գլխավոր հատակագծով նախանշված և դրան հարակից` գերազանցապես թամանյանական քաղաքաշինական սկզբունքներին համահունչ կառուցապատված տարածքն ու Հրազդանի կիրճի` անմիջական ազդեցության տարածքային հատվածները (բուֆերային գոտիները): Նախատեսվող կարգավորումը խիստ լայն է և անորոշ: Անհրաժեշտ է պահպանել իրավական որոշակիությունը և հստակ նշել գոնե այն վարչական շրջանները, որոնք անվիճելիորեն մտնում են «Փոքր կենտրոնի» սահմանների մեջ, և հնարավորության սահմաններում նաև այն վարչական շրջանները, որոնց գոնե մի մասը ներառվում է  «Փոքր կենտրոնի» սահմանների մեջ: Իսկ ավելի ստույգ սահմանների հաստատումը վերապահել Հայաստանի Հանրապետության կառավարությանը, ինչպես որ նախատեսված է նույն հոդվածի 3-րդ մասով,


	Ընդունվել է.


	Նախագծի 1-ին հոդվածի 2-րդ մասը լրացվել է նոր նախադասությամբ` եզրակացությամբ նեկայացված դիտողությանը համապատասխան:



	
	
	2) նախագծի 4-րդ հոդվածը, որը սահմանում է «Փոքր կենտրոնի» կառուցապատման հիմնական նպատակները, անհրաժեշտ է հստակեցնել և խմբագրել` հստակ սահմանազատելով  «Փոքր կենտրոնի» կառուցապատման նպատակները «Փոքր կենտրոնի» մասին օրենքի կարգավորման նպատակներից: Ներկա կարգավորմամբ` ստացվում է, որ «Փոքր կենտրոնի» կառուցապատման նպատակ է հանդիսանում, օրինակ` քաղաքաշինական օբյեկտների անվտանգության և կայունության երաշխավորումը, այդ թվում` ապահովագրական գործիքակազմի կիրառման միջոցով: Սակայն վերջինս հանդիսանում է ոչ թե կառուցապատման նպատակ, այլ հանդիսանում է օրենքի կարգավորման նպատակը: Այդ առումով հոդվածն անհրաժեշտ է խմբագրել` հստակ առանձնացնելով կառուցապատման նպատակները օրենքի կարգավորման նպատակներից,
	Ընդունվել է.


	Նախագծի 4-րդ հոդվածի վերնագիրը խմբագրվել է, հիմք ընդունելով եզրակացությամբ տրված պարզաբանումները.

	
	
	3) նախագծի 20-րդ հոդվածի 1-ին մասի համաձայն` ճարտարապետական մրցույթները կարող են լինել` ըստ մասնակիցների կազմի` միջազգային և հանրապետական, ըստ մասնակիցների ընդգրկման շրջանակի` բաց և փակ (պատվիրված), ըստ փուլայնության` մեկ փուլով կամ երկու փուլով անցկացվող: Վերոգրյալ կարգավորումն առաջացնում է անորոշություն, քանի որ «կարող են» բառը ենթադրում է, որ կարող են լինել նաև մրցույթների այլ տեսակներ, սակայն, նախագիծը սպառիչ թվարկում է մրցույթների տեսակները: Իսկ եթե կան նաև մրցույթի այլ տեսակներ, ապա անհրաժեշտ է նշել նաև մյուս տեսակները: Ուստի` «կարող են» բառերն անրաժեշտ է փոխարինել «լինում են» բառերով,
	Ընդունվել է.
	Նախագծի 20-րդ հոդվածի 1-ին մասը խմբագրվել է` ըստ եզրակացությամբ ներկայացված դիտողությունների:

	
	
	4) նախագծի 20-րդ հոդվածի 2-րդ մասով նախատեսվող կարգավորման համաձայն` եթե մրցույթի պայմաններով այլ բան նախատեսված չէ, ապա մրցույթում հաղթող ճանաչված անձը ձեռք է բերում նախագծային փաստաթղթերի հետագա մշակման իրավունք` Հայաստանի Հանրապետության քաղաքացիական օրենսգրքի 58-րդ գլխով սահմանված նորմերին համապատասխան: Այսպես` հղում է կատարվում Հայաստանի Հանրապետության քաղաքացիական օրենսգրքի 58-րդ գլխին, որը կարգավորում է հրապարակային մրցույթի անցկացման ընթացակարգը: Սակայն, եթե նախագծի հեղինակները նկատի ունեն, որ մրցույթն անցկացվում է ՀՀ քաղաքացիական օրենսգրքի 58-րդ գլխին համապատասխան, ապա նախագծում առկա ձևակերպումն անհրաժեշտ է հստակեցնել, քանի որ ներկա կարգավորմամբ ստացվում է, որ ՀՀ քաղաքացիական օրենսգրքի 58-րդ հոդվածը վերաբերում է մրցույթում հաղթող ճանաչված անձի` նախագծային փաստաթղթերի հետագա մշակման իրավունքի ձեռքբերմանը: Կամ հնարավոր շփոթություններից խուսափելու համար կարելի է ընդհանրապես հանել ՀՀ քաղաքացիական օրենսգրքին կատարված հղումը, քանի որ այն կիրառելի է բոլոր դեպքերում,
	Ընդունվել է.
	Նախագծի 20-րդ հոդվածի 2-րդ մասը խմբագրվել է` ըստ եզրակացությամբ ներկայացված դիտողությունների:

	
	
	5) նախագծի 21-րդ հոդվածի 2-րդ մասի համաձայն` ժյուրիի անդամը չի կարող շահերի բախում ունենալ մրցույթի մասնակիցների հետ: Հիմք ընդունելով «Իրավական ակտերի մասին» Հայաստանի Հանրապետության օրենքի 42-րդ հոդվածի 1-ին մասի պահանջները` անհրաժեշտ է հստակեցնել և նախագծի 2-րդ հոդվածում հստակ սահմանել «շահերի բախում» հասկացությունը,

	Ընդունվել է.


	Նախագծի 21-րդ հոդվածի 2-րդ և 7-րդ մասերը խմբագրվել են.



	
	
	6) նախագծի 14-րդ հոդվածի 4-րդ մասից անհրաժեշտ է հանել «Ի լրումն» արտահայտությունը, իսկ «պահանջների» բառն անհրաժեշտ է փոխարինել «պահանջներից բացի» բառերով,
	Ընդունվել է.
	Նախագծի 14-րդ հոդվածի 4-րդ մասը խմբագրվել է:

	
	
	7) նախագծի 18-րդ հոդվածի 11-րդ մասում «խորհրդակցական» բառն անհրաժեշտ է փոխարինել «խորհրդատվական» բառով,

	Ընդունվել է.
	Նախագծի 18-րդ հոդվածի 11-րդ մասը խմբագրվել է:

	
	
	8) նախագծի 21-րդ հոդվածի 5-րդ մասում «անդամների» բառից հետո անհրաժեշտ է լրացնել «ձայների» բառը,
	Ընդունվել է.


	Նախագծի 21-րդ հոդվածի 5-րդ մասում կատարվել է լրացում:

	
	
	9) նախագծի 4-րդ գլխի վերնագիրը և մի շարք հոդվածներ խմբագրման կարիք ունեն` հիմք ընդունելով այն հանգամանքը, որ նախագծի 1-ին հոդվածի 1-ին մասի համաձայն` նախագիծը կարգավորում է Երևանի փոքր կենտրոնի առանձնահատկություններից բխող` քաղաքաշինական գործունեության իրականացման պայմանները, ինչպես նաև պետական կառավարման, տեղական ինքնակառավարման մարմինների ու ֆիզիկական և իրավաբանական անձանց միջև կառուցապատման իրականացման առնչությամբ ծագող հարաբերությունները, իսկ 4-րդ գլխի մի շարք հոդվածներ ավելի ընդհանուր կարգավորումներ են նախատեսում: Միաժամանակ, հարկ ենք համարում նշել նաև, որ «Քաղաքաշինության մասին» օրենքի 6-րդ գլուխը վերաբերում է հասարակայնության մասնակցությանը քաղաքաշինական գործունեության իրականացմանը և կարգավորում է հասարակության մասնկացության հետ կապված ընդհանուր բնույթի մի շարք հարցեր:
Այդ առումով գտնում ենք, որ նախագծի 4-րդ գլխի վերնագիրը և մի շարք հոդվածեր անհրաժեշտ է խմբագրել հստակ նշելով, որ դրանք վերաբերում են միայն «Փոքր կենտրոնին»:
Իսկ եթե առկա է համընդհանուր կարգավորման անհրաժեշտություն, ապա նախագծով նախատեսվող կարգավորումներն անհրաժեշտ է նախատեսել «Քաղաքաշինության մասին» Հայաստանի Հանրապետության օրենքով:
	Ընդունվել է.


	Նախագծի 4-րդ գլխի վերնագիրը և մի շարք հոդվածներ խմբագրվել են` համաձայն ներկայացված դիտողությունների:

	
	
	  4. Նախագիծն իր մեջ պարունակում է Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 1-ին ենթակետով նախատեսված կոռուպցիոն գործոնը: Այսպես` նախագծի 19-րդ հոդվածի 5-րդ մասի համաձայն` Երևանի քաղաքապետը կարող է հայտարարել կառուցապատման հայեցակարգերի մշակման մրցույթներ` համայնքի նախաձեռնությամբ պետություն- մասնավոր հատված համագործակցությամբ իրականացվող կառուցապատման ծրագրերի համար: Այսպես` եթե օրենքով կարևորված է վերոնշյալ հայեցակարգերի մշակումը, ապա մրցույթներ հայտարարելը պետք է գործի որպես կանոն, այլ ոչ թե լինի հայեցողական լիազորություն, իսկ եթե առկա են այնպիսի հայեցակարգեր, որոնք ունեն նվազ կարևորություն, ապա պետք է նշել նաև այն դեպքերը, երբ մրցույթ կարող է չհայտարարվել: Հակառակ պարագայում, ներկա կարգավորմամբ քննարկվող կարգավորումն իր մեջ պարունակում է Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 1-ին ենթակետով նախատեսված կոռուպցիոն գործոնը, որն արտահայտվում է պաշտոնատար անձանց իրավունքների ու պարտականությունների ոչ հստակ լինելով, նորմատիվ իրավական ակտում պետական մարմնի (պաշտոնատար անձի) իրավասությունները «իրավասու է», «կարող է»  արտահայտություններով ձևակերպելու միջոցով, ինչը հանգեցնում է իրավասությունը որպես հնարավորություն, այլ ոչ թե որպես պարտավորություն մեկնաբանելուն: Վերոգրյալ կոռուպցիոն գործոնը բացառելու համար անհրաժեշտ է «կարող է հայտարարել» բառերը փոխարինել «հայտարարում է» բառերով:


	Ընդունվել է.
	Նախագծի 19-րդ հոդվածի 5-րդ մասը հանվել է:

	
	
	5. Օրենսդրական տեխնիկայի կանոնները  պահպանված են: 

	Ընդունվել է ի գիտություն:
	

	
	
	6. Նախագիծն անհրաժեշտ է համապատասխանեցնել սույն եզրակացության 1-ին, 3-րդ և 4-րդ կետերին:
	Ընդունվել է:
	Նախագիծը համապատասխանեցնվել է եզրակացության 1-ին, 3-րդ և 4-րդ կետերին:


ՀՀ քաղաքաշինության նախարար            Նարեկ Սարգսյան

